
ABSTRAK 

 

 

 

Sistem Penuaian  Air Hujan atau Rainwater harvesting merupakan salah satu 

sistem yang telah banyak di kaji dan di guna pakai bagi mengelak atau mengurangkan 

masalah pembaziran penggunaan air bersih dan dalam masa yang sama mengurangkan 

masalah banjir. Bagi tujuan ini saya telah mencadangkan satu rekabentuk tangki dan 

paip bagi sistem penuaian air hujan yang lengkap untuk di guna pakai pada rumah teres 

kos sederhana bagi mengelakkan masalah di atas. Objektif kajian ini adalah untuk untuk 

mengenalpasti, meganalisis dan merekabentuk tangki atau sistem takungan hujan untuk 

membekalkan air untuk kegunaan selain kegunaan harian dan mengelakkan masalah 

banjir.Pada masa yang sama juga bagi melaksanakan proses mereka bentuk sistem 

takungan hujan yang lebih efisien dan menjimatkan. Dalam projek dan kajian ini dua 

rekabentuk telah dikenal pasti sesuai di gunakan dan salah satunya diambil untuk 

pemilihan rekabentuk. Dalam Pemilihan rekabentuk di pilih berdasarkan isipadu 

air,m3(Meter persegi) yang sesuai untuk membekalkan air berdasarkan sistem pecutan 

graviti, a= 9.81 m/s. Pengiraan jumlah takungan hujan dan isipadu tangki yang sesuai 

juga di ambil kira bagi memberikan keputusan yang terbaik dalam analisis. 

ABSTRACT 

 

 

 

 Rainwater harvesting system is one of the system that had been studied and used 

to  avoid or reduce the problem of wasting clean water using and at same time to reduce 

flood problem . For this problem, i had purposed a design for tank and piping to be used 

in rainwater harvesting system for terrace house to avoid the problem above.The 

objective of this studied is to identify,to analyse and also to design a tank or rainwater 

harvesting system to supply a water  for daily use furthermore can also reduce the flood 

problem.At the same time,it also can implement design process for rainwater harvesting 

to be more efficient to the public.In this study, i already identify two type of tank design 

which is suitable for use and of of them had been taken to implement this project. The 

design is considered by the volume of water(m3) and also the accelaration of gravity, 

a=9.81 ms-2.Calculation of rainwater reservoir and the volume of tank  is considered to 

get the best analysis and result. 

BAB I  

 

 

 

PENDAHULUAN  

 

1.1 Pengenalan  

          

Air adalah satu keperluan asas bagi kehidupan dan ia merupakan suatu unsur 

kimia dan boleh wujud dalam bentuk cecair, pepejal atau gas. Bumi hanya boleh 

menampung kehidupan kerana planet ini mempunyai sumber air. Peratusan air di atas 

bumi adalah 75% tetapi hanya 1.5% sahaja boleh digunakan untuk kehidupan seharian. 

Walaupun terdapat pelbagai gaya hidup berlainan, manusia di seluruh dunia 

menggunakan air untuk makanan, memasak, membasuh, proses pembersihan, 

penanaman dan untuk memproses bahan mentah. Selain itu, air juga digunakan untuk 

kehidupan moden seperti pengunaan penghawa dingin. Air yang diperolehi daripada 

sumber-sumber seperti sungai dan air hujan akan dirawat dan dijadikan bekalan kepada 

pengguna. Air yang dibekalkan ini direkabentuk agar dapat memenuhi keperluan 

pengguna untuk menjalani aktiviti harian.  

Bermula sejak Rancangan Malaysia ke Enam hingga sekarang ini, kerajaan telah 

menyedari petanda bahawa permintaan bekalan air di negara kita semakin meningkat 

dari tahun ke tahun. Lantaran daripada perkara tersebut, maka kerajaan telah 

menetapkan beberapa program diantaranya mewajibkan  tangki simpanan air hujan di 

setiap rumah  bagi mengurangkan masalah air di negara kita. Satu penyelidikan terhadap 

corak penggunaan air domestik pada tahap isi rumah perlu dilakukan untuk mengenal 

pasti faktor yang paling ketara mengakibatkan pencemaran air  sebaik pembaziran air 

pada peringkat domestik (termasuk industri-industri kecil dan industri desa). Dalam 

penyelidikan kerajaan sebelum ini adalah menerusi borang soal-selidik di kawasan 

tertentu (termasuk bahagian dengan operasi industri-industri desa yang berskala kecil) 

yang dikenalpasti sebagai pengguna perkapita yang tertinggi, penyelidikan pada 

ketersediaan dan harga air yang dibekalkan, dan melalui temuduga dengan masyarakat 

tempatan. Perbandingan antara kegunaan di kawasan bandar dan kawasan pedalaman, 

pengaruh tarif pada penggunaan air, kekurangan kemudahan penjimatan “ water 

conserving faucets” bagi penggunaan isi rumah akan dibincangkan dan  kaedah yang 

paling sesuai dalam penjimatan air di negara kita mengikut kemampuan pengguna 

tempatan. 

Semua banglo, kilang dan bangunan institusi seperti sekolah, akan diwajib 

memasang sistem penuaian hujan untuk menjimatkan penggunaan air yang dirawat. 

Sistem penuaian hujan ialah proses mengumpul air hujan dari bumbung ke tangki 

simpanan menerusi palung yang dipasang khas. Air itu biasanya diguna untuk pelbagai 

tujuan kecuali untuk diminum atau penyediaan makanan. Kementerian Perumahan dan 

Kerajaan Tempatan sudah diarah menggubal undang-undang kecil berhubung peraturan 

itu untuk dibentangkan pada Majlis Negara Bagi Kerajaan Tempatan (MNKT). 

Penggunaan air hujan untuk membasuh premis, kenderaan dan menyiram pokok dapat 

mengelak pembaziran air dirawat yang sepatutnya digunakan untuk minuman dan 

mandian. Dengan adanya undang-undang ini, banyak air boleh dijimatkan dan tidak 

dibazirkan. Air paip sepatutnya diguna untuk minum dan mandi. Penggunaan air yang 

optimum, berjimat-cermat dan mahu kecekapan penggunaan air menjadi amalan  

kebiasaan dalam diri kita.       

(Air Dan Kepentingan,Johari Ahmad,2004) 

 

 

1.2 Penyataan Masalah 

 

         Di kawasan pembangunan yang pesat membangun terutamannya di bandar-

bandar besar seringkali timbul masalah banjir kilat yang menyebabkan kerugian harta 

benda dan kerap kali mengancam dan membahayakan nyawa manusia.ini kerana 

terdapat banyak kawasan yang di takungi air terutamanya di kawasan-kawasan 

perumahan atau pun di kawasan penempatan dan tempat tinggal. Ini kerana sistem 

perparitan atau saliran hanya bergantung kepada sistem yang di bina mahupun sistem 

semulajadi yang kian tidak terpelihara. 

      Di kawasan bandar juga kurang mendapat tadahan dan kawasan simpanan air 

seperti padang rumput, taman rekreasi air, tasik ataupun kolam semulajadi yang boleh 

menghalang air atau menyimpan air larian. Di samping itu juga, perkembangan masalah 

ini boleh membawa kepada masalah kekurangan air bersih berikutan pada masa yang 

sama negara kita mempunyai sedikit sistem tadahan air hujan yang digunakan untuk 

tujuan penggunaan air bersih. 

Di atas inisiatif ini saya membina atau mencadangkan air hujan ini di gunapakai atau 

di takung untuk tujuan mengelakkan banjir dan juga untuk tujuan harian. Projek atau 

cadangan ini dapat mengurangkan sekurang-kurangnya 30 peratus masalah takungan air 

hujan atau banjir di samping air ini dapat di gunapakai untuk tujuan harian tanpa 

melibatkan kos bil dan sumber penggunaan semulajadi di dalam kaedah penuaian air 

hujan atau pun rainwater harvesting.      (Masalah Tadahan,Norizan Sayuti,2006) 

 

 

1.3 Objektif Kajian  

 

Kajian yang dilakukan ini adalah untuk mencapai objektif berikut:  

1) Projek ini bertujuan untuk mengenalpasti, meganalisis dan merekabentuk tangki 

atau sistem takungan hujan untuk membekalkan air untuk kegunaan selain 

kegunaan harian dan mengurangkan masalah banjir. 

2)   Melaksanakan proses mereka bentuk sistem takungan hujan yang lebih efisien 

dan menjimatkan. 

1.4     Skop Kajian  

 

Laporan ini akan merangkumi: 

 Membuat saiz kecil untuk tangki simpanan air hujan dan mengkaji rekabentuk 

sistem yang paling sesuai untuk di guna pakai dirumah teres. 

 Sistem takungan air hujan ini adalah berdasarkan system takungan air yang 

berasaskan prinsip aliran air secara tekanan graviti 

 Proses aliran hujan daripada bumbung rumah melalui `gutter` seterusnya ke 

tangki simpanan. 

 Kajian adalah tertumpu kepada rekabentuk sistem yang paling ringkas dan sesuai 

diguna pakai di rumah teres di Malaysia dan dalam masa yang sama  

mengurangkan masalah banjir. 

1.5 Ringkasan Panduan Kajian 

1.6 Kepentingan Kajian  

 

Kajian yang dilaksanakan ini akan menjadi alternatif dalam usaha untuk 

menjimatkan penggunaan air yang dirawat untuk mengelakkan pembaziran yang 

sepatutnya air yang dirawat digunakan untuk minuman dan mandian sahaja. Di antara 

kepentingan kajian ini adalah ia dapat membantu dalam: 

1) Memberi pemahaman yang lebih mendalam tentang kelebihan sistem yang 

dicadangkan ini. 

2) Mengkaji keberkesanan sistem ini dalam mengurangkan kadar penggunaan air 

yang bersih atau dirawat selain membantu mengelak masalah banjir. 

3) Memperbaiki rekabentuk saliran air hujan bagi penggunaan air dengan 

merancang kadar penggunaan air terancang pada masa kini dan ini mengelakkan 

pembaziran air berlaku. 

4)  Berperanan sebagai pemangkin dalam penyebaran maklumat mengenai 

penjimatan air serta mengesahkan potensi penuaian air hujan. 

5) Untuk menganalisis pengurangan jumlah penggunaan air paip dan memantau 

pengurangan bil air. 

BAB II 

 

 

 

KAJIAN ILMIAH 

 

2.1 Pengenalan 

 

Negara kita Malaysia telah menyaksikan kemajuan pesat sosioekonomi selaras 

dengan Wawasan 2020. Kemajuan dalam pelbagai bidang ekonomi seperti industri 

pembuatan, industri perusahaan utama seperti kelapa sawit dan getah, pertanian dan 

industri asas tani, industri pelancongan, industri berat dan lain-lain banyak 

menggunakan air. Pertumbuhan pesat permintaan dalam bidang pertanian, industri dan 

domestik menambah tekanan ke atas sistem sumber air sedia ada lebih-lebih lagi dalam 

keadaan kemarau panjang yang dikaitkan dengan El Nino, perubahan guna tanah dan 

juga perubahan iklim global. Bandar-bandar yang pesat membangun menarik 

kemasukan ramai orang menyebabkan urbanisasi yang pesat yang turut membawa 

masalah banjir kilat akibat pertambahan permukaan tak telus.  

 Pendekatan Pengurusan Sumber Air Bersepadu (IWRM) akan diperkenalkan 

untuk mencapai pembangunan sumber air yang mampan. Kajian Kebangsaan Mengenai 

Pelaksanaan Secara Berkesan Pengurusan Sumber Air Bersepadu di Malaysia yang 

dimulakan pada tahun 2006 dijangka siap dalam tempoh Rancangan. Kajian tersebut 

akan merangka pelan tindakan dan program untuk meningkatkan kesedaran terhadap 

IWRM serta mencapai pengurusan sumber air negara yang cekap dan mampan. IWRM 

juga melibatkan pengurusan sumber fizikal serta pemulihan sistem dan amalan bagi 

membolehkan masyarakat mendapat manfaat yang berterusan dan saksama daripada 

sumber tersebut. 

Kaedah “rainwater harvesting” atau penuaian air hujan merupakan adalah salah 

satu pendekatan di mana air hujan yang turun ditakung dalam kolam air atau pun dalam 

tangki yang direkabentuk khas untuk menyimpan air hujan. Air yang disimpan itu boleh 

digunakan untuk tujuan pengairan bagi tanaman-tanaman tertentu seperti bunga-bungaan 

ataupun pembasuhan baju atau kereta, kegunaan tandas kecuali tidak sesuai untuk 

diminum atau memasak. Dengan menggunakan kaedah ini, air hujan yang biasanya akan 

mengalir ke dalam longkang dan kemudiannya ke sungai tidak dibazirkan kerana dapat 

dipakai dan ini akan membawa penjimatan kepada penggunaan air paip sekaligus dalam 

masa yang sama dapt mengelakkan atau mengurangkan masalah banjir. Kajian kes yang 

dilakukan adalah merangkumi satu teknik dan model mudah yang berkos efektif. Tujuan 

utama kajian ini adalah hanya untuk mengantikan penggunaan air kegunaan tandas, 

penanaman, serta bukan untuk air minuman. 

                 

(IWRM,Penyelidik Am,2005) 

 

2.1.1 Krisis Air  

Malaysia bertuah kerana mempunyai sumber air yang banyak. Kedudukannya di 

garisan Khatulistiwa memberikannya hujan sepanjang tahun berjumlah lebih dari 2,000 

mm setahun sementara di kawasan pantai timur pula purata sebanyak 5,000 mm. Selain 

itu Malaysia dirahmati dengan lebih dari 150 buah sungai yang merupakan sumber air 

mentah utama. Walau bagaimanapun terdapat beberapa krisis air yang berlaku seperti 

krisis air di Lembah Kelang 1998. Krisis air di Durian Tunggal, Melaka pada tahun 1991 

dan beberapa siri tumpahan minyak diesel ke dalam sungai yang menyebabkan bekalan 

air terganggu. 

Krisis air merujuk kepada status sumber air relatif kepada permintaan manusia 

sejak tahun 1970-an kepada masa kini. Istilah "krisis air" digunakan di seluruh dunia 

oleh Pertubuhan Bangsa-Bangsa Bersatu untuk menunjukkan situasi sumber air mentah 

ketika ini. Aspek utama krisis air adalah kekurangan sumber air yang boleh digunakan 

dan pencemaran air. 



 

 

9 

Dunia kita mempunyai air bersih yang terhad yang tersimpan di dalam tanah, 

permukaan bumi dan atmosfera. Masyarakat umum kadangkala tersalah anggap bahawa  

 

lautan adalah sumber air sedia ada tetapi mereka tidak memahami jumlah tenaga yang 

diperlukan untuk menukar air masin kepada air bersih masih lagi sesuatu yang tidak 

begitu mudah dilakukan. Kerana inilah hanya sedikit sahaja bekalan air bersih yang 

diambil dari proses penyahmasinan. 

Terdapat beberapa manifestasi utama dari krisis air. 

 Kekurangan bekalan air minuman yang selamat kepada lebih kurang 1.1 bilion 

manusia. 

 Penggunaan air bawah tanah yang boleh menyebabkan kekurangan hasil 

pertanian 

 Penggunaan berlebihan dan pencemaran sumber air yang mengganggu 

kepelbagaian bio. 

Penyakit yang dibawa oleh air dan ketiadaan sanitari adalah salah satu punca utama 

kematian di dunia. Untuk kanak-kanak di bawah umur lima tahun, penyakit yang dibawa 

oleh air adalah penyebab utama kematian. Separuh dari pesakit di hospital adalah 

disebabkan oleh penyakit dibawa oleh air. Mengikut Bank Dunia, 88 peratus dari 

penyakit disebabkan oleh meminum air yang tidak bersih, kekurangan sanitasi dan 

kurang penjagaan kebersihan. 

Pada mulanya manifestasi dari krisis air tidak begitu teruk tetapi tahap populasi 

manusia yang semakin bertambah pada abad ke-20 mengurangkan kuantiti air bersih. Ini 

diburukkan lagi dengan kemarau yang mengganggu keseimbangan bekalan air bersih. 

     (Krisis Air, Ensiklopedia Bebas, 2007) 

